
Čoahkkingirjji birra
Čoahkkingirji lea 4H-searvvi bargogirji ja galgá leat  
fárus buot lágidemiin.

Čállis lea váldoovddasvástádus deavdit čoahkkingirjji, muhto maiddái earát stivrras ja searvvi 
ráđđeaddit galget dovdat sisdoalu.

Čoahkkingirji galgá govvidit mii dáhpáhuvvá 4H-searvvis jagi čađa. Muitet fal vurkkodit 
boares čoahkkingirjjiid, dat leat dehálaš historjjálaš materiálat. Váldde oktavuođa báikkálaš 
arkiivvain dahje girjerádjosiin vurkkodeami birra. Go 4H-searvvis lea ávvudeapmi, de leat 
čoahkkingirjjit dehálaččat gávnnahan dihte movt 4H-searvi lea jođihuvvon ovdal ja geat leat 
leamaš mielde.

Buot Čoahkkingirjji skovit gávdnojit elektrovnnalaččat Norgga 4H neahttasiidduin:  
https://4h.no/ressurssider/moteboka-kassaboka-og-aret-rundt

Barggut ja rollat
Čállin lea dus ovddasvástádus buot searvvi  
čálalaš bargguide.

Vaikko dus lea ge ovddasvástádus, de soitet muhtomin leat earát, omd. stivralahtut, geat 
doaimmahit barggu. Muhto don guhte leat čálli galggat bearráigeahččat ahte bargu čađahuvvo. 
Juohke jagi lágida fylkka 4H stivraámmátkurssaide 4H-servviid stivrraide, gos sáhtát oahppat 
iežat barggu birra čállin. 

Čállin galggat don
• Ođasmahttit dieđuid stivraámmáhiid ja luohttámušolbmuid birra maŋŋel jahkečoahkkima. 

Dán sáhttet dušše stivra ja searvvi ráđđeaddit dahkat Mu searvi -siiddus 4h.no:s.  

• Fuolahit ahte visot miellahtut ja luohttámušolbmot leat registrerejuvvon miellahttoregista-
rii. Miellahttolistu mas leat searvvi miellahtut ja ráđđeaddit  galgá leat ođasmahttojuvvon 
ovdal guovvamánu 1. beaivvi. Dán dagat ovttasráđiid ruhtadolliin ja ráđđeaddiiguin 
čuovvovaš vuogi mielde:

 - Juohkit dieđuid ja gozihit ahte ođđa miellahtut dieđihit sisa dáppe: https://4h.no/
blimed. Don sáhtát ieš maid dieđihit sisa miellahtuid jus dus leat buot dárbbašlaš 
dieđut.  

 - Dieđihit olggos miellahtuid geat heitet, e-poastta bokte deike: kontingent@4h.no.

 - Dieđihit sisa searvvi ođđa ráđđeaddiid ja dieđihit olggos ráđđeaddiid geat heitet, 
e-poastta bokte deike: kontingent@4h.no ja fylkka 4H:ii.

• Čađahit fuolahit ahte Čoahkkingirji ođasmahttojuvvo.

• Čállit ja sáddet gohččuma searvvi čoahkkimiidda, áinnas ovttas jođiheddjiin. Sáhtát 
sáddet gohččuma e-poastta bokte Mu searvi -siiddus 4h.no:s, dahje geavahit eará gulahal-
lankanálaid. 

• Čállit ja sáddet gohččuma stivračoahkkimii ja jahkečoahkkimii, áinnas ovttas jođiheddjiin. 

• Deavdit oassálastiid listtu Čoahkkingirjái buot searvvi lágidemiin ja čoahkkimiin.

• Čállit referáhta Čoahkkingirjái buot stivračoahkkimiin, searvvi čoahkkimiin, leairrain, 
kurssain ja lágidemiin. 

• Fuolahit ahte searvvis leat ovdanbuktinávdnasat nu go plakáhtat čájáhusbevddiide, Rabas 
dáluid oktavuođas dahje eará lágidemiid oktavuođas main searvi oassálastá.

• Váldit ovddasvástádusa searvvi diehtojuohkinbargui, ja omd. sáddet dieđuid báikkálaš avi-
isii 4H-čoahkkimiid, čakčafeastta dahje leairraid oktavuođas. Earát searvvi stivrras sáhttet 
maid bargat dán barggu.

• Čállit doarjjaohcamiid suohkanii ja vejolaš eará ovttasbargoguimmiide suohkanis, áinnas 
ovttas ruhtadolliin, jođiheddjiin ja ráđđeaddiin.

• Fuolahit ahte dieđut ja skovit sáddejuvvojit 4H:ii rievttes áigái. Dát mielddisbuktá  
registreret jahkedieđáhusa ja sáddet searvvi jahkeplána Mu searvi -siiddu bokte 4h.no:s  
ovdal juovlamánu 1. beaivvi ja ođasmahttit miellahtto- ja ráđđeaddidieđuid ovdal  
guovvamánu 1. beaivvi.

• Muittuhit jođiheaddji registreret Jahkeraportta Mu searvi/Jahkeraporta -siiddu bokte 
gaskal ođđajagemánu 1. ja 31. beivviid.

Muitinlistu 4H-čoahkkimiidda
Dán mála sáhttá geavahit 4h-čoahkkimiidda sihke siste ja olgun. 
Stivračoahkkimiin geavahuvvojit čuoggát 3 – 7. 

1. Bures boahtin jođiheaddji bokte.

2. 4H-lohpádus (vejolaččat loahpas, oktan čuotnamiin/guimmešrieggáin).

3. Nammačuorvun čálli bokte.

4. Referáhtta maŋemus stivračoahkkimis dahje searvvi čoahkkimis čálli bokte.

5. Kássaraporta (loaddavuovdima birra jna.) ruhtadoalli bokte. 

6. Dieđut (sisaboahtán poasta, dieđiheamit kurssaide, leairraide jna.).

7. Plánat ovddos (sáhttá omd. leat plána ja bargojuohku boahtte čoahkkimii).

8. Doaimmat. Muitte searvvi doaimmaid 4H-prošeavttaid oktavuođas.

9. Giitu otnážii! Maid fertet muitit boahtte hávvái? Čuotnan/guimmešriekkis (vejolaččat oktan 
lávlumiin dahje 4H-lohpádusain).

Mediabargu
Mis leat olu lágideamit ja áŋgiris miellahtut main media sáhttá beroštit.

Báikkálaš media berošta das mii dáhpáhuvvá báikkálaš birrasis, nu ahte váldet fal oktavuođa 
singuin ovdal searvvi lágidemiid. Min resursasiidduin gávnnat cavgilemiid ja rávvagiid  
mediabarggu birra: https://4h.no/ressurssider/synliggjoring/

Mu searvi 4h.no:s 
Lea dehálaš ahte buohkat geat leat mielde 4H:s leat 
registrerejuvvon miellahttoregistarii.

Mu searvi -siiddu geavahusbagadusaid gávnnat dáppe: https://4h.no/ressurssider/medlems-
registeret/min-klubb. Rievdadusat mat gusket searvvi barggu čađaheapmái almmuhuvvojit 
maiddái eará diehtojuohkinkanálain maid Norgga 4H geavaha. 

Mu searvi -siiddus gávnnat dieđuid mat leat miellahttoregisteriin. Mu searvvi gávnnat Mu 
siiddu bokte https://4h.no -siiddus go leat sisaloggejuvvon. Mu searvi/Raporttat -siiddus gávn-
nat iešguđetge listtuid buot miellahtuin ja oapmahaččain, ja čakčafeastalisttu, jahkedieđáhusa 
ja jahkeraportta. Searvvi stivrras lea ovddasvástádus ođasmahttit dieđuid stivraámmáhiid ja 
luohttámušolbmuid birra.

Dus čállin lea ovddasvástádus iskat leat go dieđut nu go namma, čujuhus, telefovdna ja e-poasta 
riekta registrerejuvvon ovttaskas miellahtuid hárrái. Nuppiiguin sániiguin; don galggat 
kvalitehtasihkkarastit dan mii čuožžu registaris. Miellahtuin lea alddiineaset ovddasvástádus 
fuolahit ahte dieđut sin birra leat ođasmahttojuvvon. Sii sáhttet vaikko goas mannat Mu siidui 
4h.no:s ja divvut dieđuid iežaset birra.

Miellahttoregistara birra
Miellahttoregistaris leat dieđut mearkkaid, čađahuvvon prošeavttaid, stivraámmáhiid ja eará 
dieđuid birra mat leat 4H-duođaštusa vuođđun, ja dalle fertejit dieđuid miellahtuid birra leat riekta.

Miellahtut galget ieža dieđihit mielde iešguđetge našuvnnalaš ja fylkkadási lágidemiide ja 
dieđiheapmi registrerejuvvo miellahttoregistarii. Dát lea dehálaš danne go 4H-miellahtuin geat 
leat máksán iežaset miellahttomávssu, lea dáhkádus lágideamis. Dasa lassin geavaha Norgga 4H 
ja fylkka 4H miellahttoregistara vuođđun go sádde miellahttobláđi ja eará dieđuid miellahtuide.

Geavaheaddjinamma ja beassansátni
Adno miellahttonummar ja beassansátni 4h.no:ii go galgá logget sisa miellahttoregisterii. Don 
sáhtát oažžut liŋkka iežat e-postii mainna ráhkadat ođđa beassansáni go deaddilat “vajálduht-
tán beassansáni”. Deaddil liŋkka, de oaččut eambbo dieđuid beassansáni rievdadeami birra: 
https://4h.no/ressurssider/medlemsregisteret/#tile-2648-faq-27050.

Raporttat ja dieđut
Don čállin, dahje earát stivrras, sáhttet viežžat raporttaid ja dieđuid Mu searvi -siiddu bokte 
mat leat ávkkálaččat searvái. Vuolábealde lea čoahkkáigeassu deháleamos raporttain ja dieđuin 
maid stivra sáhttá viežžat Mu searvi -siiddu bokte 4h.no:s, muhto muitte ahte Mu searvi  
-siiddus leat maiddái eambbo vejolašvuođat.

Mu searvi/Raporttat
• Miellahttolisttut  

(mas leat ee. gulahallandieđut, riegádannr., miellahttonr. ja maŋemus máksinbeaivi)

 - aktiiva miellahtut

 - olggosdieđihuvvon miellahtut

 - aktiiva ja olggosdieđihuvvon miellahtut

 - oapmahaččat

• Miellahttolistu nammagilkoriid ráhkadeapmái

• Čakčafeastalistu (ee. dán jagi prošeakta, mearka ja ámmát)

• Jahkeraporta (pdf mas lea ee. jahkečoahkkima dáhton, stivra ja Frifond-ruđaid submi)

• Jahkedieđáhus (pdf jahkedieđáhusas mii lei registrerejuvvon muhtin vássán jagi)

Mu searvi/Lágideamit
• Bajilgovva miellahtuin geat leat dieđihuvvon earáid ovddeš dahje boahttevaš lágidemiide 

(omd. fylkkalágidemiide)

Mu searvi/Dieđihuvvon searvvi lágidemiide
• Bajilgovva miellahtuin geat leat dieđihuvvon searvvi ovddeš dahje boahttevaš lágidemiide 

Mu searvi /Politiijaduođaštusat 
• Bajilgovva searvvi ráđđeaddiin oktan registrerejuvvon politiijaduođaštusain ja dáhtoniin

Mu searvi /rehkegat
•  Bajilgovva mávssekeahtes ja máksojuvvon rehkegiin mat leat sáddejuvvon searvái

Miellahttolisttu divvun
Olggosdieđihemiid sáhtát sáddet e-poastta bokte čujuhussii kontingent@4h.no. Olggosdieđiheamit 
gustojit ođđajagemánu 1. beaivvi rájes čuovvovaš jagi. Ođđa miellahtut sáhttet dieđihit sisa 
https://4h.no/blimed/ -siiddus. Searvi oažžu e-poastta ođđa miellahtuid birra. Ráđđeaddiid 
molsuma sáhtát dieđihit e-poastta bokte čujuhussii kontingent@4h.no ja fylkka 4H:ii.

Jahkedieđáhus ja jahkeraporta
4H-searvvit mat devdet jahkedieđáhusa ja jahkeraportta Mu searvi -siiddus 4h.no:s, 
ja bidjet dárbbašlaš dokumeanttaid mielddusin ožžot juolluduvvot Frifond-ruđaid ja 
lassiárvodivatbuhtadusa. Dát áigemearri lea juovlamánu 1. beaivi! Don gávnnat buriid geava-
headdjebagadusaid dáppe: https://4h.no/ressurssider/medlemsregisteret/arsrapportering  

Visot 4H-searvvit galget registreret jahkedieđáhusa ja jahkeraportta Mu searvi – siidui. Lea 
dušše 4H-searvvi ođđa jođiheaddji gii beassá Mu searvi/jahkeraporta -siidui ja sáhttá deavdit 
jahkečoahkkima jahkelogu ja dáhtona ođđajagemánu mielde. Lea dábálaš ahte čálli bidjá 
jahkedieđáhusa Mu searvi -siidui, ja ruhtadoalli ges deavdá jahkerehketdoalu ja  
Frifond-ruđaid geavaheami.

Rievdadit ámmátdieđuid maŋŋel jahkečoahkkima
Jus stivračoahkkádus lea rievdan ja ráđđeaddit lotnahuvvan maŋŋel jahkečoahkkima, de 
ferte dán rievdadit Mu searvi/Dieđut -siiddus. Dát lea dehálaš ee. vai dieđut mat sáddejuvvojit 
ollejit rievttes olbmui, ja vai 4H-duođaštusat šaddet riekta. Ođđa luohttámušolbmot fertejit 
leat dieđihuvvon sisa jus galget sáhttit váldit badjelasaset ámmáhiid. Stivraámmáhiid ferte 
rievdadit ovdal go ođđa stivrajođiheaddji sáhttá sáddet sisa jahkeraportta.

Čállis lea ovddasvástádus rievdadit stivraámmátdieđuid, muhto jođiheaddji, nubbinjođiheaddji, 
ruhtadoalli ja ráđđeaddit sáhttet maid rievdadit ámmátdieđuid. Go deaddilat dán liŋkka,  
de oaččut eambbo dieđuid ámmátrievdadeami birra:  
https://4h.no/ressurssider/medlemsregisteret/#tile-2648-faq-40480

Searvvi jahkeplána
Maid áigubehtet bargat čuovvovaš jagi?

Jahkečoahkkimiin loahpahuvvo okta 4H-jahki ja nubbi álggahuvvo. Jahkečoahkkin gieđahallá 
vássán jagi jahkedieđáhusa, ja bidjá vuođu čuovvovaš jagi doaimmaide. Jahkečoahkkimis  
galgá stivra ovddidit bargoplána- ja bušeahttaevttohusa čuovvovaš jahkái. Ráhkadehket  
jahkeplánaevttohusa ovdal go bargagoahtibehtet bušeahtain ja ruhtadanplánain. 

Jurddašehket vuos álggos maid háliidehpet vuoruhit, leat go erenoamáš fáttát dahje doaimmat 
maid háliidehpet čađahit. Čielgadehket dáhtona, áiggi ja báikki buot čoahkkimiid ja doaimmaid 
dáfus, ja muitet váldit vuhtii eará 4H-doaimmaid fylkka- ja riikkadásis. Sohpet áinnas geas  
galgá leat váldoovddasvástádus guđege lágideapmái. 4H-prošeakta lea dehálaš oassi 4H-barggus, 
ja ferte danne váldot mielde jahkeplánii. Bidjet 4H-prošeavtta fáddán máŋgga čoahkkimii 
jagi čađa. Buot miellahtut berrejit lágidit doaimma searvvis gos ovdanbuktet juoidá iežaset 
4H-prošeavttas earáide (eai aspiránttat). 

Maŋŋel go plána lea mearriduvvon, de berre stivra fuolahit ahte buot miellahtut, fylkka 4H 
ja earát geat dárbbašit, ožžot kopiija jahkeplánas.

Dokumeantaviežžanguovddážis 4h.no:s sáhtát viežžat jahkeplánamála searvái digitála fiilan 
“Searvvi dokumeanttaid” vuolde.

 

 

Searvvi 4H jahkeplána | 20XX 
Mánnu Dáhton Doaibma/lágideapmi 

Ođđajagemánnu 

6. 
7. - 9. 

14. 
17. 

Karnevála 
Stivraámmátkursa (stivra) 
Ráđđeaddičoagganeapmi (searvvi ráđđeaddit) 
Váhnenčoahkkin, dii. 19.00 – 20.00 

Guovvamánnu 14. 
26. 

Olgun mánoheahpin 
Loaddavuovdin/vuovdinbeavdi 

Njukčamánnu 
5. - 6. 

6. 
17. 

Jahkečoahkkinkursa (guovttis stivrras servet) 
Jahkečoahkkin fylkkas (guovttis stivrras + searvvi ráđđeaddi) 
Seniordoaibma/juniordoaibma 

Cuoŋománnu 4. Miellahttočoahkkin 

Miessemánnu 
4. 
7. 

22. 

4H-beaivi | Gárvot 4H-biktasiiguin 
Rabas ilmmi vuolde 
Miellahttočoahkkin 

Geassemánnu  
16. 

17. - 19. 
24. - 27. 

Geasseloahpaheapmi  
Aspirántaleaira * 
Fylkkaleaira * 

Suoidnemánnu  
5. - 12. 

Geasseluopmu searvvis 
Riikkaleaira/Davviriikkalaš 4H-leaira 

Borgemánnu 22. Geasseluopmu 

Čakčamánnu 15. Juniordoaibma/Seniordoaibma 
Aspirántačoahkkin 

Golggotmánnu 5. 
19. 

Idjadanmátki * 
Čakčafeasta 

Skábmamánnu 1. 
10. 

Global 4H Day 
Jahkečoahkkin searvvis 

Juovlamánnu 
1. 
5. 

10. 

Jahkedieđáhus/jahkeraporteren 
Eaktodáhtolašbeaivi 
Buvrofeasta 

 

* Lágideamit/doaimmat mat leat merkejuvvon * gáibidit váhnenveahki. 
Váhnemat/ovddasteaddjit fertejit rehkenastit bargat álbmogassii searvvi čoahkkimiin ja eará 
lágidemiin/doaimmain.  

Fuomáš ahte sáhttet boahtit rievdadusat. Mii ávžžuhit buohkaid čállit dáhtoniid iežaset 
kaleandariidda vai lea álki čuovvut mielde. 

 
Ávkkálaš resurssat: 

www.4h.no | 4H resursasiiddut | 4H-prošeavttat/Prošeaktalávdi | Logge sisa Mu siidui/Mu 
searvvi siidui 

 

 

 

 
 
Gulahallandieđut: 
 

Searvvi stivra 20XX: 

Jođiheaddji: 

Nubbinjođiheaddji: 

Ruhtadoalli: 

Čálli: 

Stivralahttu: 

Stivralahttu: 

Stivralahttu: 

Eará ámmáhat/rollat:  

 

Searvvi ráđđeaddit 20XX: 

Ráđđeaddi A: 

Ráđđeaddi B: 

Ráđđeaddi B: 

Ráđđeaddi B: 

 
Searvvi e-poasta: searvi4h@gmail.com 

Muitte váldit mielde jahkeplánii
• leairraid dáhtoniid

• kurssaid dáhtoniid

• spábbadoaškungilvvu dáhtoniid

• eará lágidemiid fylkkas

• 4H-lávdegotti lágidemiid

• fylkka jahkečoahkkima dáhton

• 4H-prošeavtta bargu

• stuorát lágideamit gilis dahje suohkanis

Dehálaš dáhtonat
• juovlamánu 1. b.: áigemearri deavdit Jahkedieđáhusa ja sáddet sisa searvvi jahkeplána 

• ođđajagemánu 1.-31. b.: áigodat go Jahkeraporta devdojuvvo 

• guovvamánu 1. b.: áigemearri sáddet sisa miellahtuid ja ráđđeaddiid olggosdieđihemiid 

Evttohus jahkeplánii
“Birra jagi” nammasaš dokumeanttas lea jahkejuvla mii lea buorre veahkkin go galgá ráhkadit 
jahkeplána. 

Oassálastiid listu
Muitte merket buot doaimmaid maid 4H-searvi lágida.

50%-njuolggadus
Jus galggat oažžut dohkkehuvvot 4H-jagi ja prošeavtta, ja oažžut mearkka, de ferte čađahit 
4H-prošeavtta ja oassálastit unnimustá 50 % searvvi doaimmain. Danne lea dehálaš ahte don 
čállin merket gii lea leamaš fárus doaimmain oassálastiid listui. Dalle beassá stivra geahčadit 
oassálastiid listtu stivračoahkkimis. Jus orro šaddame nu ahte muhtin miellahtut eai nagot 
olahit 50 % oassálastima, de lea dehálaš ahte stivra dahje čálli addet dieđu sutnje buori áiggis 
nu ahte miellahtus lea vejolašvuohta oažžut jagi ja prošeavtta dohkkehuvvot.

Lea searvvi stivra mii mearrida oažžu go miellahttu dohkkehuvvot 4H-jagi vai ii. Muhtomin 
ožžot miellahtut jagi dohkkehuvvot vaikko eai leat oassálastán 50 % doaimmain. Sáhttet leat 
buorit ákkat dasa go ii leat oassálastán, omd. skuvla ja hybeleallin, váhnemat orrot goabbat 
sajis, buozanvuohta jna. Jus lea eahpádus, de dahká fylkkastivra loahpalaš mearrádusa.

Movt deavddát oassálastiid listtu?
Don sáhtát geavahit listtu mii lea dás Čoahkkingirjjis. Juohke čoahkkima dáfus čálát 
dáhtona, maid lágideapmi sisttisdoalai (omd. leaira, kursa, juovlačoahkkin, spábbadoaškun, 
čakčafeasta), ja merket gulai go čoahkkin olles 4H-searvái vai ii (dát lea dehálaš go isket 
oassálastima ovdal čakčafeastta). 

Visot doaimmat maid 4H-searvi lea lágidan galget leat mielde oassálastiid listtus. Jus 
aspirántajoavku lea čállán sierra oassálastiid listtu, de fertet fuolahit ahte dat čállojuvvo 
Čoahkkingirjái, dahje biddjojuvvo mielddusin. 

Olggosdieđiheapmi
Dieđit miellahtuid ja ráđđeaddiid olggos searvvis  
e-poastta bokte kontingent@4h.no čujuhussii  
ovdal guovvamánu 1. beaivvi juohke jagi.  
Dalle sihkkarastit ahte miellahtut ožžot rievttes  
miellahtomáksorehkega. Jus leat miellahtut geat 
heitet maŋŋel guovvamánu 1. beaivvi, de sáhtát 
dieđihit sin olggos dađistaga miehtá jagi e-poastta 
bokte: kontingent@4h.no. 

Jahki:              Searvvi namma:     Searvvi nr.:  

NAMMA MIELLAHTTONUMMAR

1
2
3
4
5
6
7
8
9
10
11
12
13
14
15

Olggosdieđiheapmi

Referáhtta
Buorre referáhtta galgá leat čielggas ja ollislaš,  
ii ge beare guhkki.

Goansta lea muitalit olu mottiin sániin ii ge čállit buot dárbbašmeahttun detáljaid. Dii  
galgabehtet čállit referáhta buot doaimmain maid searvi lágida dahje main oassálastá. Muitet 
čállit referáhtaid leairrain, kurssain, stivračoahkkimiin, gilvvuin ja eará doaimmain main 
miellahtut leat leamaš mielde. 

Čállis lea ovddasvástádus fuolahit ahte čállojuvvo referáhtta. Vai eanebut ožžot vejolašvuođa 
oahppat čállit referáhta, de sáhttet stivralahtut dahkat dán vuoruid mielde.

Movt čállit referáhta?
Álggat referáhta čoahkkinbáikkiin, dáhtoniin ja dainna gallis serve.

Dasto muitalat makkár prográmmapoasttat dis ledje ja geat oassálaste prográmmas, mii lei 
áššelisttus ja makkár mearrádusat dahkkojuvvojedje.

Bija áinnas govaid ja aviisačállosiid referáhttasiidduide. Muitte ahte refereanta ja stivračálli 
dahje son gii jođiha čoahkkima dahje doaimma, galgaba vuolláičállit referáhta. 

Vai leat sihkar ahte leat ožžon mielde visot mii galgá mielde, de sáhtát geavahit dán guhtta 
muitinsáni:

 - MII?

 - MANNE?

 - GOAS?

 - MOVT?

 - GOS?

 - GEAT?

Iskan dihte lea go dat mii mearriduvvui čoahkkimis čuovvuluvvon, de berre lohkat jitnosit 
referáhta čuovvovaš čoahkkimis.  Dát dahká maiddái ahte miellahtut geat eai searvan 
čoahkkimii ožžot dieđuid das mii čoahkkimis gieđahallojuvvui. 

Referáhttaovdamearka

Referáhtta searvvi čoahkkimis borgemánu 25. b. 2022 
 
15 miellahtu serve Bjørka 4H-searvvi čoahkkimii Birkenlund mánáidskuvllas 
Arendálas. Jođiheaddji sávai bures boahtima, ja de lei nammačuorvun, ja ovddit 
čoahkkima referáhtta lohkkojuvvui ja dohkkehuvvui. Dasto muitalii ruhtadoalli 
ahte searvvis lea kr. 8 542,- báŋkkus ja kr. 501,- kássas, ja ahte buot miellahtut 
leat vuovdán iežaset 4H-loattaid.

Searvvi ráđđeaddit juhke dieđuid Boandasuohttasat-lágideami birra mas Agder 
4H lea miellágideaddjin Hoves čakčamánu 14. beaivvi. Min searvi galgá veahk-
kin steiket váffeliid. Kari, Ingrid, Silje, Tom, Kristian ja Ole galget searvat. Karis 
galgá leat ovddasvástádus, ja son raportere jođiheaddjái das mii lea dahkkon ja 
movt lea mannan.

Maŋŋel lei Elin Olsenis lágideapmi iežas 4H-prošeavtta oktavuođas mainna son 
bargá dán jagi. Elin oahpahii midjiide olu somás teáhtervaláštallanstohkosiid,  
ja mii soabaimet čađahit teáhtervaláštallama čakčafeasttas maiddái.

Mii loahpaheimmet čoahkkima 4H-lohpádusain ja čuotnamiin. Boahtte 
4H-čoahkkin šaddá čakčamánu 8. beaivvi seamma báikkis.

 
Vuolláičála  
Jođiheaddji

Kari Norman Ola Norman
 
Vuolláičála  
Refereanta

Referáhttasiiddut
Muitte bidjat mielde aviisačállosiid ja govaid  
mátkkiin ja čoahkkimiin. Geavat sierra árkkaid jus 
šaddá beare unnán sadji.

Jahkedieđáhus
Lea boares stivrra ovddasvástádus čállit dieđáhusa 
vássán jagis.

Don čállin galggat čállit jahkedieđáhusa sániiguin ja loguiguin oktan statistihkalaš dieđuiguin 
Mu searvi -siiddus: https://4h.no. Jahkedieđáhus addá olu dehálaš dieđuid 4H-searvvi  
doaimmaid birra.

Sihke fylkka 4H ja Norgga 4H dárbbašit dáid dieđuid, omd. duođaštan dihte 4H-barggu go 
ohcet doarjagiid. Olu fylkkat geavahit maiddái dáid dieđuid vuođđun go válljejit dán jagáš 
4H-searvvi. Dušše dat searvvit mat leat deavdán jahkedieđáhusa ovdal juovlamánu 1. beaivvi 
ožžot Frifond-ruđaid ja lassiárvodivatbuhtadusa. Čuovvovaš jahkedieđáhusas galgabehtet čállit 
masa lehpet geavahan ruđaid. Danne galgá  jahkedieđáhusa deavdit hui dárkilit.

Bija dohkkehuvvon jahkerehketdoalu mielddusin. Muitte ahte ruhtadoalli ja revisor galgaba 
vuolláičállit rehketdoalu (vej. revisordieđáhus).

Go lehpet deavdán jahkedieđáhusa, de čálihehpet olggos ja ovddidehpet jahkečoahkkimii dohk-
keheapmái. Muitte liibmet kopiija čoahkkingirjái vai bissu áimmuin boahtteáiggis.

Movt galgá deavdit jahkedieđáhusa miellahttoregistaris?
Logge sisa 4h.no:ii ja mana Mu searvi -siidui man gávnnat Mu siiddus. Raba vuolitmenya   
ja deaddil  “jahkedieđáhus ja rehketdoallu”. Doppe sáhtát deavdit jahkedieđáhusa.

Leat vihtta oasi mat galget devdojuvvot: 

 - lágideamit searvvis

 - amatevrateáhter ja guoimmuheapmi

 - spábbadoaškundoaimmat

 - jahkerehketdoallu

 - jahkedieđáhus sániiguin

Deaddil njuola vulos vai rahpasa vuolitmenya gos gávnnat buot osiid. 

Mii leat ráhkadan bagadusa 4h.no:s, mii čájeha manne searvi galgá raporteret Norgga 4H:ii,  
gii sáhttá raporteret ja movt galgá deavdit jahkedieđáhusa. Bagadusa gávnnat dáppe:  
https://4h.no/ressurssider/medlemsregisteret/arsrapportering

Hellerud 4H jahkedieđáhus 20XX

20XX:s leat leamaš olu doaimmat searvvis, ja mii leat hui duhtavaččat go leat 
nagodan lasihit miellahttologu. 

Jahki álggii juovlačoahkkimiin. Mii mátkkošteimmet Drøbak juovlavissui 
geahčadit juovlanigáid. Dasto manaimet vuojadanbasseŋgii vuojadit.

Ođđajagemánus oassálaste visot stivralahtut stivraámmátkurssas man 
Akershus ja Oslo 4H lágidii. Váldofáddá vuosttaš miellahttočoahkkimis maŋŋel 
ođđajagi lei prošeaktaválljen, ja dasa lei stivralahtus Karis ovddasvástádus.

Vuosttaš spábbadoaškunhárjehallan lei guovvamánus, ja seamma čoahkkimis 
barggaimet joavkkuid mielde plánet karneválabeaivvi njukčamánus. Dat mii lei 
erenoamáš dán jagi lei ahte visot miellahtut galge geahččalit hástit mielde ustiba 
karneválii. Karnevála šattai somás eahkedin buohkaide, lei musihkka, dánsa ja 
fiinna kostymat. Bohte 55 olbmo, mii lea ođđa olahus.

Cuoŋománus oassálaste vihtta miellahtu searvvis fylkka stuorakurssas, 
guovttis oassálaste guovde-ráhkadan-bajis ja golmmas loaktinageanttas. 
Miellahttočoahkkimis maŋŋelis dán mánu beasaimet mii earát maid oahppat 
ráhkadit girdiid ja guvddiid, ja maŋŋel gilvaleimmet spábbadoaškumis.

4H-beaivvi miessemánu 4. beaivvi lágidii searvi olgodaddanbeaivvi Bjølsen 
skuvlla skuvlaastoáiggeortnegii (SAÁO). Mis ledje olu doaimmat, nu go fuollan, 
loddekássaid snihkken, luonddubálggis, heastaskuova bálkesteapmi ja eará. 
Oasseváldit juhkkojuvvojedje joavkkuide mat lonohalle poasttaid gaskkas. 
Maŋŋel boraimet láibbi man basiimet dolas sákkiin. 

Geassemánus lei mis miellahttočoahkkin gos vuvddiimet loattaid gilis, ovdal 
go sihkkelasttiimet sáttogáddái vuojadit. Aspiránta- ja fylkkaleairras oassálaste 
oktiibuot 20 searvvi miellahtuin, ja riikkaleirii suoidnemánus serve logi searvvi 
miellahtuin. Fylkkaleairras nagodii min juniorjoavku gilvalit gitta buoremusaid 
searvvis spábbadoaškungilvvus, ja šattai loahpas nubbin. Seniorjoavkkuin ii 
mannan nu bures, muhto vaikko eai vuoitán galle gilvvu, de lei sis goitge hui 
suohtas.

Dán jagi, seamma ládje go diibmá, oassálasttii searvi Boandasearvi Rabas 
dállu-lágideamis borgemánus. Mii lágideimmet luonddubálgá ja snihkkiimet 
loddekássaid. Čakčamánu hárjehalaimet čakčafestii, ja golggotmánu gask-
kamuttus lei, nu go láve ge, čakčafeasta oktan čájáhusain ja guoimmuhemiin. 
Dán jagi ožžo visot miellahtut iežaset prošeavttaid dohkkehuvvot! 

Hellerud 4H geavahii juolluduvvon Frifond-doarjaga SAÁO olgodaddanbeaivái 
ja Rabas dállu-lágideapmái.

Ovdamearka: Jahkedieđáhus sániiguin

Jahkečoahkkin
Áigemearri čađahit lea skábmamánu 24. b.

Áigemearri doallat jahkečoahkkima 4H-searvvis lea skábmamánu 24. beaivi, ja  
miellahtut galget oažžut gohččuma unnimustá 10 beaivvi ovdal. Loga jahkečoahkkima birra 
normálanjuolggadusain maid gávnnat dán liŋkkas:  
https://4h.no/om-4h/organisasjon/vedtekter-og-retningslinjer/

Áššelistu
Áššelistoevttohus gávdno dokumeanttas “Birra jagi”.

Jahkečoahkkinbeavdegirji
Jahkečoahkkinbeavdegirji lea eambbo formálalaš go dábálaš čoahkkinreferáhtta. 
Beavdegirji álgá 4H-searvvi namain, čoahkkinbáikkiin, dáhtoniin, gallis serve ja gii lei 
čoahkkinjođiheaddji. Beavdegirjjis galget leat mielde juohke ovttaskas ášši mearrádusat mat 
leat áššelisttus. Jus leat máŋga mearrádusevttohusa ja ášši mearriduvvo jienasteami bokte, 
de galgá jienastuslohku leat mielde beavdegirjjis. Beavdegirji galgá čielggadit gii válljejuvvui 
iešguđetge ámmáhiidda. Geahča ovdamearkka boahtte siiddus.

Son gii refererii, čoahkkinjođiheaddji ja okta gean čoahkkin vállje, galget vuolláičállit  
beavdegirjji.

Maŋŋel jahkečoahkkima galgá searvi maiddái ođasmahttit dieđuid ođđa stivrra birra, olbmuid 
birra geain leat fápmudusat ja gulahallandieđuid Eaktodáhtolašregistaris (oassin Brønnøy-
sundregistariin). Dalle ferte bidjat mielddusin vuolláičállojuvvon jahkečoahkkinbeavdegirjji, 
danne go rievdadusat galget heivet oktii dainna mii lea čállojuvvon jahkečoahkkinbeavdegirjái.

Jahkečoahkkinbeavdegirjji ovdamearka

Stjerna 4H jahkečoahkkin disdaga skábmamánu 8. beaivvi 20XX dii. 18.00 
searvvi lanjain servodatviesus. 27 miellahtu geain lea jienastanvuoigatvuohta 
oassálaste. Dasa lassin serve guokte ráđđeaddi, guokte 4H-alumna, okta  
ođđa senioramiellahttu ja golbma ođđa aspirántamiellahtu geain ii leat  
jienastanvuoigatvuohta.

Ášši 1 Dohkkehit gohččuma ja áššelisttu
Gohččun ja áššelistu dohkkehuvvui ovttajienalaččat mearkkašumiid haga.

Ášši 2 Válljet čoahkkinjođiheaddji refereantta ja miellahtu gii 
vuolláičállá beavdegirjji
Stivra evttohii searvvi jođiheaddji čoahkkinjođiheaddjin, čálli refereantan ja 
miellahtu Elin Ellingsrød vuolláičállit beavdegirjji.

Mearrádus: Jođiheaddji, Anne Andersen, válljejuvvui ovttajienalaččat 
čoahkkinjođiheaddjin, čálli, Didrik Dahle válljejuvvui ovttajienalaččat refereantan ja 
Elin Ellingsrød válljejuvvui ovttajienalaččat vuolláičállit beavdegirjji.

Ášši 3 Válljet jietnalohkkiid
Čoahkkinjođiheaddji evttohii golbmasa sis geain ii lean jienastanvuoigatvuohta, 
ovtta 4H-alumna ja guokte ráđđeaddi. 

Mearrádus: Hanne Holm, Magnus Myrvang ja Siren Solvik válljejuvvojedje 
ovttajienalaččat.

Ášši 4 Ovddit jagi jahkedieđáhus
Čálli logai jahkedieđáhusa.

Mearkkašumit: Grete Gulset oaivvildii ahte su oassálastin suohkana  
plánenjoavkkus, gos son ovddastii Stjerna 4H, galggašii váldot mielde 
jahkedieđáhussii.  Karsten Kihle oaivvildii ahte su oassálastin ráđđeaddikurssas 
berre leat mielde jahkedieđáhusas.

Mearrádus: Dáiguin mearkkašumiiguin dohkkehuvvui jahkedieđáhus 
ovttajienalaččat.

Ášši 5 Ovddit jagi reviderejuvvon rehketdoallu
Ruhtadoalli ovdanbuvttii rehketdoalu. Rehketdoallu lei reviderejuvvon ja 
4H-searvvi revisor lei dohkkehan dan.

Mearrádus: Rehketdoallu dohkkehuvvui ovttajienalaččat.

Ášši 6 Sisaboahtán áššit
Eai lean boahtán sisa makkárge áššit.

Ášši 7 Boahtte jagi bargoplána ovdanbidjan
Stivra ovdanbuvttii iežas bargoplánaevttohusa. 

Bođii evttohus lonuhit sihkkelmátkki kanomátkkiin, ja bovdet suohkana 
eará 4H-servviid mearradoaluide čakčat. Evttohuvvui maiddái lonuhit 
čoahkkinbeaivvi mánnodagas gaskavahkkui. Jienasteamis ožžo dát evttohusat 
stuora eanetlogu.

Mearrádus: Jahkečoahkkin bivdá stivrra heivehit evttohusaid bargoplánii ja gárvvistit 
bargoplána mas čoahkkindáhtonat leat sirdojuvvon gaskavahkkuide.

Ášši 8 Boahtte jagi bušeahta ovdanbidjan oktan 4H-searvvi miellaht-
tomávssu mearridemiin
Stivra ovdanbuvttii iežas bušeahttaevttohusa.

Mearrádus: Stivrra bušeahttaevttohus dohkkehuvvui. Stjerna 4H miellahttomáksu 
galgá leat kr. 200,- guđege miellahtu nammii.

Ášši 9 Válljet searvvi stivrra
Válgalávdegotti jođiheaddji ovdanbuvttii válgalávdegotti evttohusa: 

Jođiheaddji:  Anne Andersen, ođđasisválljen 
Nubbinjođiheaddji: Bernt Bårdheim, ođas 
Ruhtadoalli:  Cecilie Carlsen, ođas 
Čálli:   Didrik Dahle, ođđasisválljen 
Stivralahttu:  Elin Ellingsrød, ođas

Jienasteapmi:

Jođiheaddji:  Anne Andersen válljejuvvui 27 jienain. 
Nubbinjođiheaddji: Bernt Bårdheim válljejuvvui 26 jienain - 1 jietna ii 
dohkkehuvvon.  
Ruhtadoalli:  Fáhkkaevttohus Kari Nordmann bokte: Synne Svelgen. 
    Cecilie Carlsen válljejuvvui 17 jienain.  
    Synne Svelgen oaččui 10 jiena. 
Čálli:   Didrik Dahle válljejuvvui 27 jienain.  
Stivralahttu:  Elin Ellingsrød válljejuvvui 27 jienain.

Ášši 10 Válljet ráđđeaddiid searvái 
Válgalávdegoddi ovdanbuvttii iežas evttohusa: Karsten Kihle (A), Lene Leirø (B) 
ja Morten Mørk (B). Sii válljejuvvojedje ovttajienalaččat. Ráđđeaddi A válljejuv-
vui ásahit báŋkokonto searvái.

Jahkečoahkkinbeavdegirjji ovdamearka

Ášši 11 Válljet guokte áirasa fylkkajahkečoahkkimii
Válgalávdegoddi ovdanbuvttii iežas evttohusa:  
Anne Andersen (miellahttu) ja Karsten Kihle (alumn).  
Bernt Bårdheim (miellahttu) ja Lene Leirø (alumn), várrelahtut. 
Fáhkkaevttohus Elin Ellingsrød bokte: Bernt Bårdheim Karsten Kihle sajis. 

Jienasteapmi: Anne Andersen 27 jiena. 

Jienasteapmi: Bernt Bårdheim 18 jiena. Karsten Kihle 9 jiena.

Anne Andersen ja Bernt Bårdheim válljejuvvuiga.

Válgalávdegoddi rievdadii iežas evttohusa, ja evttohii Karsten ja  
Lene Leirø várrelahttun. Soai válljejuvvuiga ovttajienalaččat.

Ášši 12 Válljet guokte áirasa 4H-lávdegoddái
Válgalávdegotti evttohus: Anne Andersen ja Karsten Kihle. Soai válljejuvvuiga 
ovttajienalaččat.

Ášši 13 Válljet válgalávdegotti
Stivrra evttohus válgalávdegoddái:

Fredrik Fimland, Harald Hustad, Ingrid Iveland, Anne-Tove Haugen 
(várrelahttu). Sii válljejuvvojedje ovttajienalaččat.

Ášši 14 Válljet revisora
Válgalávdegotti evttohus: Veronika Vik, ođđasisválljen. Son válljejuvvui 
akklamašuvnna bokte.

Čoahkkin loahpahuvvui dii. 20.00.

 
Refereanta

 
Anne Andersen /s/

 
Elin Ellingsrød /s/

Didrik Dahle

Jahkečoahkkinbeavdegirjji ovdamearka

Jahkečoahkkin-
beavdegirji
Muitte loahpahit refereantta, jođiheaddji ja miellahtu 
vuolláičállagiin

Jahkeraporta
Jahkeraportii galgá deavdit jahkečoahkkima 
jahkelogu ja dáhtona Mu searvvi -siiddus dáppe: 
4h.no.

Lea dušše 4H-searvvi ođđa jođiheaddji gii sáhttá registreret jahkeraportta miellahttoregistarii. 
Dušše dat searvvit mat leat deavdán jahkeraportta gaskal ođđajagemánu 1. ja 31. beivviid 
ožžot Frifond-ruđaid. Ovdal go jođiheaddji beassá deavdit jahkeraportta, de ferte son leat 
registrerejuvvon stivrajođiheaddji-ámmáhii. Čállin galggat don fuolahit ahte stivraámmáhat 
ođasmahttojuvvojit Mu searvi -siiddus https://4h.no :s ja don galggat muittuhit jođiheaddji 
dahkat dán.

Normála-  
njuolggadusat
4H-servviid normálanjuolggadusaid gustovaš veršuvnna gávnnat dán liŋkka bokte:  
https://4h.no/om-4h/organisasjon/vedtekter-og-retningslinjer

Dehálaš čujuhusat

Fylkka 4H-kantuvra:
Dáppe gávnnat iežat 4H-kantuvrra gulahallandieđuid iežat 4H-fylkkas: http://www.4h.no

4H-fylkka organisašuvdnaráđđeaddi:.

__________________________________________________________________

__________________________________________________________________

__________________________________________________________________

Regiovdnakoordináhtor:
4H Norge, Schweigaards gate 34 A, 0191 OSLO / Tlf. 64 83 21 00 / E-poasta: 4hnorge@4h.no 

Gažaldagaid rehkega dahje olggosdieđihemiid birra sáhtát sáddet deike: kontingent@4h.no 

 

Eará 4H-čujuhusat:   ____________________________________________________

Suohkana gulahallanolmmoš:   _____________________________________________

Eará searvvit ja organisašuvnnat:   __________________________________________

__________________________________________________________________

__________________________________________________________________

Ohcanáigemearit
Suohkan:  ___________________________________________________________

Eará:  ______________________________________________________________ 

Muitte!
Mu searvvi áigemearit https://4h.no 

Juovlamánu 1. beaivvi Maŋemus áigemearri: –  registreret jahkedieđáhusa 
    –  bidjat sisa čuovvovaš jagi jahkeplána 
    –  bidjat sisa rehketdoalu čoahkkáigeasu,   
     balánsakonto ja revisordieđu (ruhtadoalli bargu) 

Ođđajagemánu 1.-31. b. Áigodat go bidjá sisa jahkeraportta (ođđa jođiheaddji bargu) 

Guovvamánu 1. b. Maŋemus áigemearri dieđihit olggos miellahtuid ja searvvi ráđđeaddiid 

Muitte maid divvut stivraámmáhiid maŋŋel jahkečoahkkima ja ođasmahttit dieđuid searvvi birra 
Brønnøysundregistariin.

